
 ПРОГРАМА 
 за активностите на Општина Карпош 

 во областа на развојот за 2022 година 

 Согласно  заложбите  на  Секторот  за  развој  на  Општина  Карпош,  во  оваа  програмата  се  опфатени 
 различни  проекти  кои  ги  вклучува  граѓаните  на  Општина  Карпош,  невладиниот  сектор,  како  и  малите  и 
 средни  претпријатија,  со  цел  преку  одредени  активности,  мерки,  обуки  и  проекти  да  се  придонесе  за 
 подигнување на локалниот економски развој на територија на Општина Карпош 

 1. “Подготовка на Стратешки План за локален развој на Општина Карпош 2022 – 2026” 

 I. Развојни приоритети и цели 

 Досега  Општина  Карпош  има  изработено  и  имплементирано  четири  Стратегиски  планови  за 
 развој,  и  тоа  за  периодите  2002-2004,  2006-2008,  2009-2013  и  2015-2019  година.  Со  споменатите 
 стратешки  планови  беа  предвидени  голем  број  на  проекти  и  активности,  од  кои,  значителен  број  беа 
 успешно  имплементирани.  Реализацијата  на  проектите  придонесе  Општина  Карпош  да  забележи 
 видлив  развој  во  сите  сфери  на  нејзиното  работење.  Овој  документ  прави  пресек  на  досега 
 преземените  активности  за  планирање  на  локалниот  развој  во  Општината  и  дава  преглед  на  најважните 
 делови  на  тој  процес.  Врз  основа  на  овие  активности  се  согледуваат  можните  насоки  за  идниот 
 стратегиски документ на Општината за периодот 2022-2026 година. 

 Носител  на  процесот  на  изработка  и  донесување  на  документот  е  Градоначалникот  Стевчо 
 Јакимовски.  Секторот  за  развој  ќе  ја  координира  постапката  за  подготовка  на  документот  и  ќе  работи  на 
 донесување на истиот. 

 II. Проектни активности 

 1. 
 Опис на активности:  Методологијата  на  подготовката  на  документот  ќе  се 

 одвива во три фази. 
 Првата  фаза  ќе  направи  согледување  на 
 компаративните  предности  на  Општината  Карпош,  ќе  се 
 анализираат  остварувањата  од  претходно  донесените 
 стратешки  документи  на  Општината  и  ќе  се  дефинираа 
 предлози  за  стратешките  насоки  во  работењето  за 
 наредниот четиригодишен период. 
 Втората  фаза  се  однесува  на  собирање  на  предлози  на 
 проектни  идеи  за  остварување  на  стратешките  цели  во 
 надлежностите на локалната самоуправа. 

 Процесот  на  собирање  на  предлозите  ќе  почне  со 
 одржување  на  состаноци  со  секој  сектор  поединечно, 
 анкетни  прашалници  за  секторите  и  членовите  на 
 Советот  на  Општината,  како  и  директни  средби,  средби 
 со  претставници  од  бизнис  секторот  и  од  невладините 
 организации  што  делуваат  на  територијата  на 
 Општината Карпош. 
 Третата  фаза  опфаќа  активности  на  донесување  на 
 крајна  -  предлог  стратегија  за  развој  за  2022-2026 
 година  Предлог  документот  треба  да  биде  предмет  на 
 расправа  на  комисиите  на  Советот,  а  неговото 
 усвојување  е  од  страна  на  Советот  на  Општината 
 Карпош. 

 Стратешки насоки и цели:  Намената  на  документот  е  да  ги  утврди  главните 
 стратешки  правци  на  работење  на  локалната 
 самоуправа  Карпош  во  наредниот  четиригодишен 
 период 2022-2026 година. 

 Очекувани резултати:  Овој  документ  треба  да  претставува  средство  за 
 комуникација  со  граѓаните,  со  домашната  и  странската 
 јавност  како  и  да  биде  добра  основа  за  мобилизирање 
 на  луѓе,  надворешна  поддршка  и  финансиски  средства 
 за остварување на зацртаните стратешки цели. 

 Целна група:  Граѓаните,  домашната  и  странската  јавност, 
 претставништва  од  други  држави  (Амбасади, 
 Здруженија и сл.) 

 Предвидена финансиска 
 рамка: 

 Не  постојат  финансиски  импликации  за 
 реализација на оваа активност 

 2.  Крводарителска акција 

 I. Развојни приоритети и цели 

 Општина  Карпош  е  препознатлива  по  дарување  на  најголем  број  крвни  единици  од  сите  други 
 општини  во  Македонија.  Акцијата  се  организира  заедно  со  Завод  за  трансфузиологија  и  Црвен  крст  од 
 Општина  Карпош,  во  самата  општина,  на  која  се  покануваат  сите  граѓни  од  цела  територија  на 
 Република Македонија да земат учество. 

 II. Проектни активности 

 1. 
 Опис на активности:  Поставување  на  пунктови  на  територија  на  О.Карпош 

 два пати во годината (мај и октомври) 
 Стратешки насоки и цели:  Вклучување во хуманитарна акција и дарување на крв. 
 Очекувани резултати:  Обезбедување на голем број на крвни единици 
 Целна група:  Граѓани на О.Карпош, граѓани на Град Скопје 
 Предвидена финансиска 
 рамка: 

 Не  постојат  финансиски  импликации  за  реализација  на 
 оваа активност 

 3. Субвенционирање на млади лица од Општина Карпош за полагање на возачка дозвола 

 I. Развојни приоритети и цели 

 За  прв  пат  во  2022  година,  Општина  Карпош  преку  Секторот  за  развој  ќе  ја  спроведе  мерката  за 
 поттикнување  и  помош  на  млади  лица  кои  живеат  во  Општина  Карпош  да  полагаат  возачка  дозвола,  при 
 тоа одреден износ од теоретскиот и стручниот дел да им биде субвенциониран односно вратен. 
 Оваа  мерка  се  планира  да  се  спроведе  како  резултат  на  тоа  да  се  поттикнат  младите  веднаш  по 
 завршување  на  средното  образование,  да  полагаат  возачка  дозвола  се  со  цел  во  следниот  период  да 
 бидат поконкурентни на пазарот на труд и полесно да ги исполнат условите за добивање работа. 
 За  да  се  спроведе  оваа  активност,  најнапред  општината  ќе  спроведе  постапка  за  избор  на  автошкола 
 која  ќе  понуди  најповолни  услови  за  полагање  на  возачка  дозвола.  По  избор  на  најповолна  автошкола  и 
 дефинирање  на  условите  со  потпишување  на  договор,  општината  ќе  пристапи  кон  распишување  на 
 Јавен повик за субвенционирање на  млади лица кои во 2022 година ќе наполнат 18 години. 

 II. Проектни активности 

 Критериуми  за 
 субвенционирање : 

 1.  Секое  лице  кое  ќе  поднесе  барање  за 
 субвенционирање  за  полагање  на  стручен  дел  за 
 возачка  дозвола  мора  да  е  жител  на  Општина 
 Карпош  и  да  е  веќе  жител  на  општината  минимум  3 
 години до денот на поднесување на барањето. 

 2.  Ќе  се  субвенционираат  млади  лица  кои  во  2022 
 година ќе наполнат 18 години. 

 3.  Лицето  да  ги  исполнува  условите  согласно  законот 
 за  полагање  возачки  испит  т.е.  да  поседува 
 одобрено лекарско уверение. 

 4.  Субвенционирањето  нема  да  надминува  50%  од 
 износот  кои  се  наплатува  за  теоретска  и  практична 
 обука. 

 Потребни документи:  1.  Барање  за  субвенционирање  за  поврат  на  50% 
 од вкупниот износ за теретска и практична обука 

 2.  Копија  од  лична  карта  како  доказ  за  жителство  и 
 година на раѓање 

 3.  Копија  на  лична  карта  од  двајцата  родители  како 
 доказ  дека  живеат  минимум  3  години  во  Општина 
 Карпош 

 4.  Копија  од  фискална  сметка  за  извршена  уплата 
 за теретска и практична обука во автошколата 

 Предвидена финансиска 
 рамка: 

 4.000.000,00 денари 

 4.  Обука  за  проектно  планирање,  можности  и  аплицирање  на  ЕУ  проекти  и  други  фондови  во 
 партнерство со невладиниот сектор 

 I. Развојни приоритети и цели 

 Главните  содржини  на  проектот  се  обуки  за  проектно  планирање,  можности  и  аплицирање  во  ЕУ  и  други 
 фондови  со  невладиниот  сектор.  Темите  за  апликации  се  најразлични  и  сите  се  важен  сегмент  во 

 развојот  на  специфична  група  од  локалното  население,  најчесто  минимализирани  групи,  каде  локалната 
 самоуправа  може  да  даде  голем  придонес  за  развој.  Комуникацијата  е  најбитниот  дел  во  секојдневното 
 работење,  а  за  успешно  презентирање  и  зголемување  на  ефикасноста  ќе  се  организираат  обуки  за 
 деловна комуникација со невладиниот сектор. 

 II. Проектни активности 

 1. 
 Опис на активности:  За  потребите  на  Секторот  за  развој,  односно  Општина 

 Карпош,  многу  е  важно  поврзувањето  на  општината  со 
 разни  групи  од  интерес  и  здруженија  пред  се,  кои 
 развиваат  програми  за  потребите  на  локалната 
 заедница.  За  подобар  развој,  вработените  треба  да 
 имаат  континуирана  поддршка,  преку  разни  обуки. 
 Токму  затоа,  овој  проект  ќе  ги  подобри  квалитетите  на 
 вработените  на  секторот,  преку  обуки  за  проектно 
 планирање  (ЕУ  проекти,  кои  би  се  аплицирале  заедно 
 со партнерски организации) и деловна комуникација. 
 Доброто  планирање  и  раководење  со  проектите  е 
 клучниот  предуслов  да  се  надминат  ризиците  и 
 проектите  да  се  спроведат  навреме  и  во  рамките  на 
 планираниот  буџет.  Оваа  обука  ќе  обезбеди  знаења  и 
 вештини  за  идентификување  на  потребите, 
 дефинирање  на  целите  и  дизајнирање  на  успешен 
 проект  за  различни  ЕУ  фондови  каде  средствата  се 
 даваат  како  грантови.  Различните  алатки  за  проектен 
 менаџмент,  вклучувајќи  ја  и  најшироко  употребуваната  – 
 логичката  рамка,  ќе  бидат  аплицирани  и  дискутирани 
 преку  практични  примери  за  различни  ЕУ  фондови  и 
 инструменти за поддршка. 

 Стратешки насоки и цели:  -Да  се  зајакнат  капацитетите  на  вработените  во 
 оштината  и  невладиниот  сектор,  преку  испораки  на 
 обуки за комуникација и проектно планирање; 
 -Да  се  подобрат  знаењата  и  вештините  во  делот  на 
 вештините  за  преговарање  и  оддржување  на 
 партнерства; 
 -Да  се  зголеми  информираноста  на  граѓаните  и 
 подобрување  на  пристапот  до  информации  за 
 вклучување  во  процесот  на  донесување  на  одлуки  во 
 локалната заедница; 

 Очекувани резултати:  -  Изградено  партнерство  со  членовите  на  локалната 
 заедница 
 -  Подготвени  апликации  на  општината  и  партнерски 
 невладени  организации  за  аплицирање  и  директно 
 користење на ЕУ фондовите 
 -  Изградена  меѓусебна  доверба  и  почит  од  страна  на 
 членовите  и  целната  група,  како  и  пошироката 
 заедница. 

 Целна група:  - Вработени во општинската администрација 
 - Вработени во невладиниот сектор 

 Предвидена финансиска 
 рамка: 

 150.000,00  (координатор  на  проект,  обучувачи, 
 оперативни  трошоци,  изработка  наматеријали  за 
 работилниците, освежување на работилниците) 
 Времетраење: 3 месеци 

 Проектот е предложен од  Едукативен центар Идеа - Скопје 

 5. Членство во Европската асоцијација за локална демократија - АЛДА 

 I. Развојни приоритети и цели 

 Да  се  биде  членка  на  АЛДА,  значи  пред  се  споделување  на  нивната  мисија-промоција  на  добро 
 владеење и граѓанско учество на локално ниво. 

 II. Проектни активности 

 1. 
 Опис на активности:  Членство  во  Европската  асоцијација  за  локална 

 демократија – АЛДА 
 Стратешки насоки и цели:  Можности за финансирање и развој на проекти 
 Очекувани резултати:    Предност  при  понудени  можности  за  партнерство 

 во проекти 
   Поддршка  во  повеќејазичниот  тим  на  Алда  во 

 фазата на подготовка на предлог проекти 
   Идентификација  на  соодветни  меѓународни 

 партнери во специфични области 
   Поддршка  во  процесот  на  склучување  на 

 партнерство  и  споделување  на  повици  за 
 партнерство 

   Препознавање на потенцијални донатори 
 Целна група:  Граѓаните на Општина Карпош 
 Предвидена финансиска 
 рамка: 

 73.000,00 денари  (членство во АЛДА) 

 Табеларен приказ на буџетот по проекти: 

 Проект  Предвидена финансиска рамка 
 1.  Подготовка  на  Стратешки  План  за 
 локален  развој  на  Општина  Карпош  2022  – 
 2026 

 нема финансиски импликации 

 2. Крводарителска акција  нема финансиски импликации 
 3 Субвенционирање на млади лица од 
 Општина Карпош за полагање на возачка 
 дозвола 

 4.000.000,00 

 3. Обука за проектно планирање, 
 можности и аплицирање на ЕУ проекти и 
 други фондови со невладиниот сектор 

 150.000,00 

 4.  Членство  во  Европската  асоцијација 
 за локална демократија - АЛДА 

 73.000,00 

 ВКУПНО  4.223.000,00 

 Вкупниот буџет за реализација на програмата на секторот за развој е 4.223.000,00денари. 

 III. Финансирање 
 Финансирањето  на  активностите  утврдени  со  оваа  Програма  во  износ  од  4  .  223.000,00  денари  е 

 предвидено со Буџетот на Општина Карпош за 2022 година. 
 За  активностите  од  областа  што  ги  опфаќа  Програмата,  а  кои  согласно  потребите  ќе  се  појават 

 во  текот  на  2022  година  ќе  бидат  предвидени  дополнитeлни  финансиски  средства  од  Буџетот  на 
 Општина Карпош. 

 IV. Завршни одредби 
 Секторот  за  развој  со  Секторите  за  Финансии  и  Јавни  набавки  ќе  изработат  динамички  план  со 

 финансиски  и  временски  рамки  за  полесно  имплементирање  и  следење  на  реализирањето  на 
 предвидените  активности  во  рамките  на  оваа  Програма.  Покренувањето  на  нови  иницијативи,  како  и 
 давање  мислења  и  предлози  заради  остварување  на  целите  на  Програмата  може  да  биде  дел  од  било 
 кој Сектор на Општината во непосредна соработка со  Секретарот и Градоначалникот. 

 Број: 09-_____________  ПРЕТСЕДАТЕЛ 
 Датум: ________ година  НА СОВЕТОТ НА ОПШТИНА КАРПОШ, 
 Скопје 

